
Nr. 52/2024

PER ETIKETIMIN E PRODUKTEVE ME NDIKIM NE ENERG]JT!
Né mbéshtetje t€ neneve 78 dhe 83, pika 1, té¢ Kushtetutés, me propozimin e Késhillit té Ministrave,

KUVENDI
I REPUBLIKES SE SHQIPERISE

VENDOSI:

KREU I
PARIME TE PERGJITHSHME

Neni 1
Objekti

Ky ligj pércakton detyrimet qé aplikohen pér produktet me ndikim né energji té€ vendosura né treg
ose t€ véna né shérbim né lidhje me:

a) etiketimin e tyre nga piképamja energjetike;

b) dhénien e informacionit standard té produktit pér eficiencén e energjisé;

c) konsumin e energjisé dhe té burimeve té tjera gjaté pérdorimit;

¢) informacionin plotésues pér produktin, duke mundésuar qé pérdoruesit fundoré (blerésit
fundoré€) t€¢ mund té zgjedhin produkte bazuar né performancén e tyre energjetike, me qéllim
reduktimin e konsumit té tyre t€ energjisé.

Neni 2
Fusha e zbatimit

1. Ky ligj zbatohet pér produkte qé gjaté pérdorimit kané njé ndikim té réndésishém, té
drejtpérdrejté apo té térthorté, pér konsumin e energjisé dhe, sipas rastit, pér burimet e tjera kryesore.

2. Produktet me ndikim né energji identifikohen pérmes akteve nénligjore, né pérputhje me nenin 7
té kétij ligji.

3. Ky ligj nuk zbatohet pér:

a) produktet e pérdorura, pérvegse kur importohen;

b) ¢do mjet transporti pér persona ose mallra.

4. Produktet e pérdorura q¢ importohen duhet té jené té pajisura me etiketat dhe informacionin e
kérkuar sipas kétij ligji.

Neni 3
Pérkufizime

Né kété ligj termat e méposhtém kané kéto kuptime:

1. “Bérje e disponueshme e produktit né treg” ka té njéjtin kuptim sikurse pércaktohet né
legjislacionin né fuqi qé rregullon tregtimin dhe mbikéqyrjen e tregut té produkteve joushgimore.

2. “Burime té tjera kryesore” jané uji, kimikatet ose ¢do substancé tjetér e konsumuar nga njé
produkt né pérdorim normal.

3. “Dokumentacion teknik” éshté dokumentacioni i mjaftueshém pér t'u mundésuar autoriteteve té
mbikéqytjes sé tregut té vlerésojné saktésiné e etiketés dhe t€ skedés sé informacionit té njé produkti,
duke pérfshiré raportet e testimit ose déshmi té ngjashme teknike.

! Ky ligj éshté pérafruar plotésisht me rregulloren (BE) 2017/1369 té Parlamentit Evropian dhe Késhillit, daté 4 korrik
2017, “Pér pércaktimin e kuadrit ligjor pér etiketimin e enetgjisé dhe shfuqizimin e direktivés 2010/30/BE”. Numti
CELEX 32017R1369, Fletorja Zyrtare e Bashkimit Evropian, seria L, nr. 198, daté 28.7.2017, f. 1-23.



4. “Eficienca e energjisé” ka té njéjtin kuptim sikurse pércaktohet né legjislacionin né fuqi qé
rregullon eficiencén e energjisé.

5. “Etiketé e rishkallézuar” éshté njé etiketé pér njé grup produktesh té caktuar, qé ka pésuar
rishkallézim dhe éshté 1 dallueshém nga etiketat pérpara rishkallézimit, duke ruajtur njé gjurmueshmeéri
t€ dukshme té té gjitha etiketave.

0. “Etiketé” éshté njé diagram grafik, qofté né formé té shtypur ose elektronike, duke pérfshiré njé
shkallé¢ t€¢ mbyllur, duke pérdorur vetém shkronjat nga “A” né “G”, ¢do shkronjé qé pérfagéson njé
klasé dhe ¢do klasé qé korrespondon me kursimet e energjisé, né shtaté ngjyra t€ ndryshme nga jeshile
e errét né té kuqe, pér té informuar klientét pér eficiencén e energjisé dhe konsumin e energjisé; ai
pérfshin etiketat e rishkallézuara dhe etiketat me mé pak klasa dhe ngjyra, sikurse specifikohet né aktet
nénligjore respektive.

7. “Furnizues” éshté prodhuesi ose pérfaqésuesi i tij i autorizuar né Shqipéri apo importuesi, 1 cili
vendos ose vé né shérbim produktin né tregun shqiptar. Né mungesé té tyre konsiderohet furnizues
¢do person fizik ose juridik, q¢é vendos né treg ose vé né shérbim produkte té mbuluara nga ky ligj dhe
aktet nénligjore né zbatim t€ tij.

8. “Grup produkti” éshté njé grup produktesh qé kané té njéjtin funksionalitet kryesor.

9. “Identifikues modeli” éshté kodi, zakonisht alfanumerik, i cili dallon njé model produkti specifik
nga modelet e tjera me té njéjtén marké tregtare ose me té njéjtin emér té furnizuesit.

10. “Importues” ka té njéjtin kuptim sikurse pércaktohet né legjislacionin né fuqi, qé rregullon
tregtimin dhe mbikéqyrjen e tregut té€ produkteve joushgimore.

11. “Informacion plotésues” éshté ¢do informacion tjetér qé lidhet me vlerésimin e performancés
energjetike dhe mjedisore té njé produkti, bazuar né té dhéna té€ matshme.

12. “Klient” éshté njé person fizik ose juridik, qé blen, merr me gira ose merr njé produkt pér
pérdorim vetjak, pavarésisht nése vepron pér qéllime qé jané jashté tregtisé, biznesit, zanatit ose
profesionit t€ tij.

13. “Model” éshté njé version i njé produkti tek 1 cili t€ gjitha njésité ndajné té njéjtat karakteristika
teknike, respektivisht pér etiketén dhe skedén e informacionit dhe té njéjtin numér identifikues modeli.

14. “Modeli ekuivalent” éshté njé model qé ka té njéjtat karakteristika teknike té réndésishme pér
etiketén dhe té njéjtén fleté informacioni té produktit, por qé vendoset né treg ose vihet né shérbim
nga i njéjti furnizues, si njé model tjetér me njé identifikues modeli té ndryshém.

15. “Ndikim i drejtpérdrejté” éshté ndikimi 1 produkteve qé konsumojné energji gjaté pérdorimit né
ményré té drejtpérdrejté.

16. “Ndikim i térthorté” éshté ndikimi i produkteve qé nuk konsumojné energji, por qé gjaté
pérdorimit t€ tyre ndihmojné né ruajtjen e energjisé.

17. “Organizém evropian i notifikuar” ka t€ njéjtin kuptim sikurse pércaktohet né legjislacionin né
fuqi, qé rregullon tregtimin dhe mbikéqyrjen e tregut té produkteve joushgimore.

18. “Pérdorim i paligjshém 1 etiketés” éshté pérdorimi i etiketés né kundérshtim me kérkesat e kétij
ligji dhe té akteve nénligjore né zbatim t€ tij.

19. “Pérdorues fundor” éshté personi qé pérdor produktin dhe pér té cilin éshté parashikuar
pérdorimi 1 kétij produkti.

20. “Pérfagésues 1 autorizuar’” ka té njéjtin kuptim sikurse pércaktohet né legjislacionin né fuqi qé
rregullon tregtimin dhe mbikéqyrjen e tregut té produkteve joushqgimore.

21. “Produkt me ndikim né energji”’ ose “produkt” éshté ¢do mall i vendosur né treg ose né
shérbim, qé gjaté pérdorimit ndikon né konsumin e energjisé, duke pérfshiré edhe pjesét e parashikuara
pér t'u pérfshiré né produktet me ndikim né energji, ¢ mbulohen nga ky ligj dhe qé jané vendosur né
treg dhe/ose jané véné né shérbim, si pjesé té vecanta pér pérdoruesin fundor dhe pér té cilat
performanca mjedisore mund té vlerésohet né ményré té pavarur.

22. “Produktet e pérdorura” jané produkte, té cilat kané qené té cliruara pér qarkullim té liré brenda
territorit t€ Republikés sé Shqipérisé.

23. “Prodhues” ka té njéjtin kuptim sikurse pércaktohet né legjislacionin né fuqi, qé rregullon
tregtimin dhe mbikéqyrjen e tregut té produkteve joushgimore.

24. “Rishkallézimi” éshté njé ndryshim qé 1 bén mé té rrepta kérkesat pér arritjen e klasés sé
energjisé né njé etiketé pér njé grup té caktuar produktesh.

25. “Sistem” éshté njé kombinim i disa mallrave, té cilat, kur bashkohen, kryejné njé funksion
specifik né njé mjedis té caktuar dhe eficienca energjetike e t€ cilit mund t€ pércaktohet mé pas si njé
njési e vetme.

26. “Skedé informative” éshté njé tabelé standarde e informacionit né lidhje me njé produkt, né
formé té shtypur ose elektronike.

27. “Standard i harmonizuar” jané standardet evropiane, sikurse jané adoptuar dhe jané pér t'u
aplikuar sipas legjislacionit t€ harmonizuar t€ Bashkimit Evropian.

28. “Struktura pérgjegjése pér mbikéqyrjen e tregut” éshté Inspektorati Shtetéror pér Mbikéqyrjen e
Tregut (ISHMT) té produkteve té destinuara pér konsumatorét.

29. “Shitje né distancé” éshté oferta pér shitje ose marrje me gira népérmjet porosive me posté,
katalog, internet, telemarketing ose me ndonjé metodé tjetér me té cilén klienti potencial nuk mund té
pritet t€ shohé né ményré té drejtpérdrejté produktin qé kérkon té blejé.

30. “Tolerancé verifikimi” éshté devijimi maksimal 1 pranueshém i rezultateve té matjes dhe
llogaritjes sé testeve té verifikimit té kryera nga ose né emér té autoriteteve t€ mbikéqyrjes sé tregut,
krahasuar me vlerat e parametrave té deklaruara ose té publikuara, duke reflektuar devijimin qé rrjedh
nga laboratori.

31. “Tregtar” éshté shitési me pakicé ose ¢do person tjetér, i cili shet, jep me gira, ofron shitje me
késte apo ekspozon produkte pér pérdoruesit fundoré.

32. “Vendosje né treg” ka té njéjtin kuptim, sikurse pércaktohet né legjislacionin né fuqi, qé
rregullon tregtimin dhe mbikéqyrjen e tregut té produkteve joushgimore.

33. “Vénie né shérbim” éshté pérdorimi pér heré té paré i produktit, sipas qéllimit té tij té
parashikuar.

Neni 4
Lévizja e liré

Nuk ndalohet, kufizohet ose pengohet vendosja né treg a vénia né shérbim e produkteve, té cilat
mbulohen dhe jané né pérputhje me kérkesat e kétij ligji dhe aktet nénligjore né zbatim té tij.

KREU II
KERKESAT PER INFORMACIONIN

Neni 5
Detyrimi i pérgjithshém

1. Furnizuesit dhe tregtarét pérmbushin detyrimet e pércaktuara né nenet 9 dhe 10 té kétij ligji dhe
vendosin né treg dhe/ose né shérbim produkte me ndikim né energji, né pérputhje me kérkesat e kétij
ligji dhe t€ akteve nénligjore né zbatim t€ tij.

2. Ndalohet vendosja apo shfaqja e etiketave, markave, simboleve apo mbishkrimeve té tjera qé nuk
jané né pérputhje me kérkesat e kétij ligji dhe té akteve nénligjore né zbatim té tij, t€ cilat mund té
shkaktojné konfuzion ose té corientojné pérdoruesin fundor lidhur me konsumimin e energjisé sé
produkteve me ndikim né energji ose, sipas rastit, t€ burimeve té tjera kryesore gjaté pérdorimit.

3. Furnizuesit dhe tregtarét jané té detyruar:

a) t'l referohen klasit té eficiencés sé energjisé sé produktit dhe gamés sé klasave energjetike té
disponueshme né etiketé, né reklamat vizuale ose né skedat teknike promovuese, pér njé model
specifik, né pérputhje me kété ligj dhe aktet nénligjore pérkatése;

b) té bashképunojné me autoritetin pérgjegjés té mbikéqyrjes sé tregut dhe té marrin masa té
menjéhershme pér té korrigjuar ¢do rast mospérputhjeje me kérkesat e pércaktuara né kété ligj dhe
aktet pérkatése nénligjore, qé bien nén pérgjegjésiné e tyre, me nismén e tyre ose kur kérkohet ta béjné
kété nga autoritetet e mbikéqyrjes sé tregut;

c) qé pér produktet q¢ nuk mbulohen nga aktet nénligjore né zbatim té kétij ligji, si dhe pér
produktet qé nuk kané ndikim né energji, t€ mos furnizojné ose té shfaqin etiketa qé imitojné etiketat e
parashikuara né kété ligj dhe aktet pérkatése nénligjore.

4. Shkronja “c” e pikés 3 té kétij neni nuk pérfshin etiketat e parashikuara né legjislacionin
kombétar, pérveg rasteve kur ato etiketa parashikohen né aktet nénligjore pérkatése, sipas kétij ligji.

5. Skemat pér nxitjen e blerjeve té produkteve té specifikuara né aktet ligjore dhe nénligjore me
subvencionim nga buxheti i shtetit do té realizohen duke synuar dy klasat mé té larta té eficiencés sé
energjisé, té disponueshme gjerésisht ose klasat mé té larta, si¢ pércaktohet né aktet nénligjore pér
produkte specifike.

Neni 6
Informacioni

1. Informacioni sigurohet vecanérisht népérmijet etiketimit, skedés informative dhe informacionit
plotésues, duke 1 mundésuar pérdoruesit fundor zgjedhjen e produkteve mé eficiente. Informacioni
duhet té jeté né gjuhén shqipe, i sakté dhe 1 kuptueshém.

2. Furnizuesit dhe tregtarét, sipas rolit t€ pérgjegjésisé s¢ tyre, sigurojné né pérputhje me kérkesat e
kétij ligji dhe akteve nénligjore né zbatim té tij informacionin né lidhje me konsumin e energjisé
elektrike, format e tjera té energjisé dhe, sipas rastit, burimet e tjera kryesore, si dhe informacionin
plotésues qé 1 jepet pérdoruesit fundor népérmjet skedés informative dhe etiketés pér produkte qé
ofrohen pér shitje, qira, blerje me késte ose qé ekspozohen te pérdoruesi fundor, né ményré té
drejtpérdrejté apo té térthorté, népérmijet shitjes né distancé, pérfshiré internetin.

3. Informacioni, i referuar né pikén 2 té€ kétij neni, kérkohet pér produkte té instaluara, vetém kur
kérkohet nga akti nénligjor pérkatés.

4. Kur né njé publicitet pér njé model specifik té produktit me ndikim né energji, ¢ mbulohet nga
njé akt nénligjor, sipas nenit 7 t& kétj ligji, jepet informacion lidhur me ¢mimin ose ndikimin e kétij
produkti né energji, publiciteti pérfshin edhe njé referencé pér klasén e eficiencés sé energjisé sé kétij
produkti.

5. Cdo material teknik promovues né lidhje me produktin me ndikim né energji, q¢é pérshkruan
parametra specifiké/tekniké té produktit, si¢ jané manuale teknike dhe broshura té prodhuesit, té
printuara apo népérmjet internetit, duhet té€ jeté né gjuhén shqipe dhe t'u jepet pérdoruesve fundoré sé
bashku me informacionin e nevojshém pér konsumin e energjisé ose té béjé referencé né klasén e
eficiencés sé energjisé té produktit.

Neni 7
Produkti, etiketa dhe skeda informative

1. Produktet, hollésité pér etiketén dhe skedén informative, pérfshiré edhe procedurén pér
verifikimin e konformitetit pér ¢do tip produkti me ndikim né energji pércaktohen me vendim té
Késhillit t¢ Ministrave, me propozimin e ministrit pérgjegjés pér energjiné. Vendimi pércakton né
ményreé t€ vegante:

a) pérkufizimin e sakté t€ tipit t€ produkteve qé pérfshihen;

b) standardet dhe metodat e matjes qé pérdoren pér té pérftuar informacionin, referuar né nenin 1
té kétij ligji;

c) detajet pér dokumentacionin e kérkuar teknik;

¢) disenjimin dhe pérmbajtjen e etiketés, e cila duhet té keté karakteristika disenjimi sa mé té
njétrajtshme, pérmes grupeve té produkteve dhe, né ¢do rast, té€ jeté qartésisht e lexueshme dhe e
dukshme. Formati i etiketés do té mbajé si bazé klasifikimin, duke pérdorur shkronjat nga “A” né “G”.
Hapat e klasifikimit korrespondojné me kursimin e energjisé dhe kostos nga piképamja e pérdoruesit
fundor.

Kur pér njé grup té caktuar produktesh, modelet qé u pérkasin klasave energjetike mé té uléta nuk
lejohen mé t€ vendosen né treg ose té€ vihen né shérbim pér shkak té njé mase né kuadér té projektimit
ckologjik, klasa ose klasat né fjalé do té tregohen né etiketé, sikurse specifikohet né aktin pérkatés
nénligjor;

d) vendin ku etiketa fiksohet né produkt, si dhe ményrén népérmjet té cilés sigurohet etiketa
dhe/ose informacioni pérpara bletjes sé produktit nga pérdoruesi fundor potencial né rastet e ofrimit

népérmjet shitjes né distancé. Sipas rastit, do té parashikohet qé etiketa t'i bashkéngjitet produktit ose
té printohet né paketimin e produktit apo né katalogét, né rastin e shitjes né distancé;

dh) pérmbajtjen dhe, sipas rastit, formatin dhe hollési té tjera né lidhje me skedén informative ose
informacionin, referuar né nenet 6, 8 dhe 9, pika 4, té kétij ligji. Informacioni né etiketé éshté i
pérfshiré edhe né skedén informative;

e) pérmbajtjen specifike té etiketés né rastet e publicitetit, pérfshiré, sipas rastit, klasén e energjisé
dhe nivelet pérkatése té performancés sé produktit né fjalé né njé formé té lexueshme dhe té dukshme;

€) nivelin e saktésisé né deklarimin e etiketés dhe té skedés informative;

f) detyrimet e tjera specifike té tregtaréve;

@) detyrimet e tjera specifike té furnizuesve;

gj) detyrimet e tjera pér reklamimin e produkteve né faqet dhe platformat online;

h) metodat e matjes;

1) procedurén pér verifikimin e konformitetit.

2. Pér produkte specifike, akti nénligjor pérkatés mund té pérmbajé kérkesa t€ detajuara, qé synojné
té rregullojné procesin e etiketimit apo regjistrimit té tyre né regjistér publik, duke mbuluar ¢do aspekt
té mundshém teknik.

Neni 8
Pérdorimi i etiketave té rishkallézuara

1. Kur né pérputhje me aktin nénligjor, té hartuar sipas nenit 7 té kétij ligji, njé etiketé éshté
rishkallézuar:

a) furnizuesi, kur vendos njé produkt né treg, do ti sigurojé tregtarit si etiketat ekzistuese, ashtu
edhe ato té rishkallézuara, sé bashku me fletét e informacionit té produktit, pér njé periudhé gé fillon
katér muaj pérpara datés sé specifikuar né aktin pérkatés nénligjor pér fillimin e ekspozimit té etiketés
sé rishkallézuar.

Duke pérjashtuar paragrafin sa mé sipér, nése etiketa ekzistuese dhe e rishkallézuar kérkon testime
té ndryshme té modelit, furnizuesi mund té zgjedhé t€ mos furnizojé etiketén ekzistuese me njési
modelesh té vendosura né treg ose t€ véna né shérbim gjaté periudhés katérmujore pérpara datés sé
pércaktuar né aktin pérkatés, té deleguar pér fillimin e shfagjes sé etiketés sé rishkallézuar nése asnjé
njési, qé i pérket té njéjtit model ose modeleve ekuivalente, nuk éshté vendosur né treg ose éshté véné
né shérbim pérpara fillimit t€ periudhés katérmujore. Né kété rast, tregtari nuk do t'i ofrojé ato njési
pér shitje pérpara késaj date. Furnizuesi njofton tregtarin né fjalé pér kété pasojé sa mé shpejt té jeté e
mundur, kur ai pérfshin njési té tilla né ofertat e tij pér tregtarét.

b) furnizuesi, pér produktet e vendosura né treg ose té véna né shérbim pérpara periudhés
katérmujore, do t€ dorézojé etiketén e rishkallézuar me kérkesé nga tregtari né pérputhje me pikén 6 té
nenit 9 qé nga fillimi 1 asaj periudhe. Pér produkte té tilla tregtari do té marré njé etiketé té
rishkallézuar.

Duke pérjashtuar paragrafin sa mé sipér:

1. njé tregtar, 1 cili nuk éshté né gjendje t€ marré njé etiketé té rishkallézuar né pérputhje me
paragrafin e mésipérm pér njésité tashmé né stokun e tij pér shkak se furnizuesi ka ndérpreré aktivitetet
e tij, do té lejohet t'i shesé ato njési ekskluzivisht me etiketén e pandryshuar deri né nénté muaj pas
datés sé pércaktuar né aktin pérkatés, té€ deleguar pér fillimin e shfaqjes sé etiketés sé rishkallézuar; ose

ii. nése etiketa e papérshkallézuar dhe e rishkallézuar kérkon testime t€ ndryshme té modelit,
furnizuesi pérjashtohet nga detyrimi pér té furnizuar njé etiketé té rishkallézuar pér njésité e vendosura
né treg ose t€ véna né shérbim pérpara periudhés katérmujore, nése nuk ka njési q€ 1 pérkasin t€ njéjtit
model ose modeleve ekuivalente, qé vendosen né treg ose vihen né shérbim pas fillimit t€ periudhés
katérmujore. Né kété rast, tregtari do té lejohet t'i shesé ato njési ekskluzivisht me etiketén e
pandryshuar deri né nénté muaj pas datés sé specifikuar né aktin pérkatés, té deleguar pér fillimin e
shfagjes sé etiketés sé rishkallézuar.

c) tregtari do té zévendésojé etiketat ekzistuese né produktet e ekspozuara, si né dyqane, ashtu edhe
né internet, me etiketat e rishkallézuara, brenda 14 ditéve pune, pas datés sé specifikuar né aktin



pérkatés nénligjor pér fillimin e shfaqjes sé etiketés sé rishkallézuar. Tregtari nuk shfaq etiketat e
rishkallézuara pérpara késaj date.

2. Rishkallézimi 1 etiketave té printuara né ambalazh, pér rastet e ndryshme nga ato té parashikuara
né shkronjat “a”, “b” dhe “c” té€ pikés 1 té kétij neni, do té rregullohen me vendim té Késhillit té
Ministrave.

KREU III
DETYRIMET E FURNIZUESVE DHE TE TREGTAREVE

Neni 9
Detyrimet e furnizuesve

1. Furnizuesit, qé vendosin né treg ose véné né shérbim produkte sipas kérkesave té nenit 7 té kétij
ligji, sigurojné etiketén dhe skedén informative né pérputhje me kérkesat e kétij ligji dhe me aktin
nénligjor pérkatés né zbatim té kétij ligji.

2. Furnizuesi pérgatit dokumentacionin teknik, qé duhet té jeté i mjaftueshém pér té mundésuar
vlerésimin e saktésisé s€ informacionit, q¢ pérmban etiketa dhe skeda informative.

3. Dokumentacioni teknik pérfshin:

a) njé pérshkrim té pérgjithshém té produktit;

b) sipas rastit, rezultatet e llogaritjeve té kryera gjaté projektimit;

c) raportet e testeve dhe, sipas rastit, edhe ato té kryera nga organizma evropiané té notifikuar apo
degé té tyre té regjistruara né Shqipéri dhe té miratuara nga ministri pérgjegjés, sipas legjislacionit
pérkatés;

¢) kur vlerat jané pérdorur pér modele té ngjashme, referimet pér identifikimin e kétyre modeleve.

Pér kété qéllim, furnizuesi mund té pérdoré dokumentacionin teknik, té pérgatitur né pérputhje me
kérkesat e pércaktuara né rregullat teknike pérkatése.

4. Pasi njésia e fundit e njé modeli t€ jeté hedhur né treg, furnizuesi ruan informacionin né lidhje me
até model pér njé periudhé 15-vjegare. Aty ku éshté e pérshtatshme, né lidhje me jetégjatésiné mesatare
t€ njé produkti, njé periudhé mé e shkurtér ruajtjeje mund té parashikohet nga aktet nénligjore
pérkatése.

5. Furnizuesit véné né dispozicion té strukturés pérgjegjése t€ mbikéqyrjes sé tregut
dokumentacionin teknik, né formé elektronike ose fizike, brenda 10 ditéve pune, pas martjes sé
kérkesés nga kjo strukturé.

6. Furnizuesit sigurojné falas etiketat e nevojshme dhe informacionin pér produktin, sipas kérkesés
S€ tregtareve.

7. Pavarésisht sistemit t€ zgjedhur nga furnizuesi pér shpérndarjen e etiketave, furnizuesi i
shpérndan menjéheré etiketat dhe né ¢do rast brenda pesé ditéve pune me kérkesé té tregtaréve.

8. Pérveg etiketave, furnizuesi siguron dhe skedén informative té produktit.

9. Furnizuesi pérfshin njé skedé informative né té gjitha broshurat e produktit. Kur furnizuesi nuk
siguron broshura té produktit, ai siguron skeda informative sé bashku me materiale té tjera shpjeguese
qé€ shoqgérojné produktin.

10. Furnizuesi éshté pérgjegjés pér saktésiné e etiketave dhe skedave informative qé ai shpérndan.

11. Publikimi i informacionit t€ dhéné né etiketé ose né skedén informative, ¢do publicitet pér
produktin pérkatés me ndikim né energji, si dhe ¢do material teknik promovues, referuar pérkatésisht
né pikat 4 dhe 5 té nenit 6 té kétij ligji, konsiderohet i miratuar nga furnizuesi.

12. Pasi njé njési e njé modeli té jeté né shérbim, furnizuesi kérkon né ¢do rast pélgimin nga klienti
né lidhje me ¢do ndryshim qé synohet té pérfshihet né njési me ané té pérditésimeve, té cilat do té ishin
té démshme pér parametrat e eficiencés sé energjisé pér até njési, si¢ pércaktohet né aktin pérkatés
nénligjor. Furnizuesi informon klientin pér objektivin e pérditésimit dhe pér ndryshimet né parametra,
duke pérfshiré ¢do ndryshim né klasén e etiketés. Pér njé periudhé proporcionale me jetégjatésiné
mesatare té produktit, furnizuesi ka detyrimin ti japé klientit mundésiné e refuzimit té pérditésimit,
duke shmangur humbjen e funksionalitetit.



13. Furnizuesi nuk do té vendosé né treg produkte qé jané projektuar, né ményré té tillé qé
performanca e njé modeli t€ ndryshohet automatikisht né kushtet e testimit, me géllim arritjen e njé
niveli mé té favorshém pér cilindo nga parametrat e specifikuar né aktin pérkatés nénligjor ose té

pérfshiré né dokumentacionin qé shogéron produktin.

Neni 10
Detyrimet e tregtaréve

1. Tregtarét paragesin né ményré t€ dukshme e té lexueshme etiketat dhe mundésojné qé skeda
informative té jeté pérfshiré né broshurén e produktit ose né ¢do material tjetér shpjegues qé shogéron
produktin kur shitet te pérdoruesi fundor, duke pérfshiré dhe shitjen né distancé né internet.

2. Kur ekspozohet njé produkt i mbuluar nga njé akt nénligjor, né zbatim té kétij ligji, tregtari
bashkéngjit etiketén e pérshtatshme né gjuhén shqipe dhe né njé pozicion qartésisht té dukshém, si¢
specifikohet né aktin nénligjor pérkatés.

KREU IV
MBIKEQYRJA E TREGUT

Neni 11
Struktura pérgjegjése e mbikéqyrjes sé tregut

1. Detyrimi pér kontrollin e zbatimit té dispozitave té kétij ligji kryhet nga struktura pérgjegjése e
mbikéqyrjes sé tregut.

2. Kur ka dyshime qgé informacioni i dhéné né etiketa ose né skeda informative nuk éshté i sakté,
struktura pérgjegijése e mbikéqyrjes sé tregut u kérkon furnizuesve té vértetojné saktésiné e
informacionit t€ dhéné.

3. Struktura pérgjegjése kryen kontrolle:

a) me ané té€ kontrollit t&€ dokumentacionit; dhe

b) kur éshté e pérshtatshme, me ané té kontrolleve fizike e laboratorike né bazé t€ mostrave.

4. 'T¢ gjitha veprimtarité e nevojshme pér té garantuar zbatimin efektiv té kétij ligji do té pérfshihen
né programin vjetor té€ inspektimit pér vitin pasardhés.

5. Programi vjetor 1 inspektimit hartohet nga struktura pérgjegjése e mbikéqyrjes sé tregut dhe
miratohet nga ministria pérgjegjése pér tregtiné. Njé kopje e programit i dérgohet ministrisé pérgjegjése
pér energjiné.

0. Struktura pérgjegjése e mbikéqyrjes sé€ tregut raporton brenda datés 31 mars te ministria
pérgjegjése pér tregtiné dhe te ministria pérgjegjése pér energjiné pér numrin e inspektimeve té kryera
pér vitin kalendarik paraardhés. Kjo e fundit raporton te Sekretariati i Komunitetit té¢ Energjisé sipas
detyrimeve dhe parashikimeve né fugi.

7. Formati 1 raportimit, sipas pikés 6, hartohet nga struktura pérgjegjése e mbikéqyrjes sé tregut dhe
miratohet nga ministria pérgjegjése pér tregting.

Neni 12
Kompetencat e strukturés pérgjegijése t&€ mbikéqyrjes sé tregut

1. Strukturés pérgjegjése t€ mbikéqyrjes sé tregut, pér zbatimin e kétij ligji, pérve¢ kompetencave té
dhéna nga legjislacioni né fuqi, qé rregullon siguriné e pérgjithshme té produkteve joushqimore, si dhe
tregtimin dhe mbikéqyrjen e tregut té produkteve joushqimore, i jepen edhe kompetencat e
méposhtme:

a) urdhéron sjelljen e etiketave dhe skedave informative né pérputhje me dispozitat e kétij ligji dhe
té akteve nénligjore né zbatim té tij;

b) kérkon nga furnizuesi dokumentacionin teknik kur ka arsye té dyshojé pér pasaktési né
informacionin e etiketave ose té skedave informative;



c) merr mostra dhe kryen teste t€ konformitetit pér saktésiné e informacionit né laboratoré té
akredituar pér kété géllim. Né rastet kur né bazé t€ njé raporti testimi zbulohet se furnizuesi nuk ka
dhéné informacionin e sakté ose ai €shté corientues, té gjitha shpenzimet pér kryerjen e raportit té
testimit mbulohen nga furnizuesi. Né té kundért, shpenzimet mbulohen nga struktura pérgjegjése e
mbikéqytjes sé tregut;

¢) urdhéron furnizuesin t€ marré masa pér té siguruar informacionin e sakté né etiketé ose skedén
informative, brenda 10 ditéve pune, kur ka evidenca qé produkti nuk éshté né pérputhje me
informacionin e dhéng;

d) urdhéron térheqjen nga tregu, ndalon shitjen ose lévizjen e liré té pajisjes né rast se vazhdon
shkelja referuar né shkronjén “dh” té kétij neni. Né raste té tilla struktura pérgjegjése e mbikéqyrjes sé
tregut njofton ministriné pérgjegjése pér tregtiné/energjing, sé bashku me shpjegimet pér kéto masa;

dh) urdhéron me shkrim furnizuesin té ndalojé shkeljen né rastet kur etiketa €shté bashkéngjitur né
ményré té paligjshme;

e) bashképunon dhe asiston né vlerésimin e shkeljeve té identifikuara nga autoriteti i doganave;

€¢) vendos masa administrative né pérputhje me kété ligj;

f) siguron qé prezantimi i té gjitha etiketave té reja dhe rishkallézimi i etiketave t€ shogérohet me
fushata informuese edukative dhe promovuese pér etiketat e energjisé, duke bashképunuar me
agjenciné pérgjegjése pér eficiencén e energjisé. Nése vlerésohet e pérshtatshme, ky proces realizohet
né bashképunim me furnizuesit dhe tregtarét.

2. Késhilli i Ministrave, me propozimin e ministrit pérgjegjés pér tregtiné dhe té ministrit pérgjegjés
pér energjiné, miraton afatet dhe procedurén e detajuar qé ndiqet nga struktura pérgjegjése pér
mbikéqytjen e tregut pér zbatimin e kompetencave t€ saj.

Neni 13
Procedura pér trajtimin e produkteve qé paraqgesin rrezik

1. Kur autoriteti pérgjegjés pér mbikéqyrjen e tregut disponon arsye té mjaftueshme pér té vértetuar
se njé produkt i mbuluar nga ky ligj paraqet rrezik pér aspektet e mbrojtjes sé€ interesit publik, si¢ jané
aspektet e mbrojtjes sé mjedisit dhe konsumatorit, do té kryejé njé vlerésim pér produktin né fjalé, qé
mbulon té gjitha kérkesat e etiketimit té energjisé, q¢€ lidhen me rrezikun, dhe ato té pércaktuara né kété
ligi ose né aktin pérkatés nénligjor. Furnizuesit dhe tregtarét do té bashképunojné sipas nevojés me
autoritetet e mbikéqyrjes sé tregut pér realizimin e vlerésimit.

2. Kur gjaté vlerésimit t€ pérmendur né pikén 1 t€ kétij neni autoriteti pérgjegjés pér mbikéqyrjen e
tregut konstaton se produkti nuk pérputhet me kérkesat e pércaktuara né kété ligj ose né aktin pérkatés
nénligjor, ai do t'1 kérkojé pa vonesé furnizuesit ose, kur éshté e pérshtatshme, tregtarit té€ ndérmarré té
gjitha veprimet e duhura korrigjuese:

a) pér té sjellé produktin né pérputhje me kéto kérkesa;

b) pér té térhequr produktin nga tregu; ose,

c) pér ta térhequr até brenda njé periudhe té arsyeshme, né pérpjesétim me natyrén e rrezikut,
brenda afatit té vlerésuar prej tyre.

3. Kur autoriteti pérgjegjés pér mbikéqyrjen e tregut konsideron se njé rast mospérputhjeje, si¢
pérmendet né pikén 2 t€ kétij neni, nuk éshté i kufizuar né territorin e Republikés sé Shqipérisé, ai
njofton Sekretariatin e Komunitetit t€ Energjisé dhe palét e kontraktuara pér rezultatet e vlerésimit, té
pérmendura né pikén 1 té€ kétij neni, dhe pér veprimet qé ata kané kérkuar qé furnizuesi ose tregtari
duhet té marré.

4. Furnizuesi ose, kur &éshté e pérshtatshme, tregtari ndérmerr té gjitha veprimet e duhura
korrigjuese ose kufizuese né pérputhje me pikén 2 té kétij neni pér té gjitha produktet e konstatuara, qé
ka béré té disponueshme né treg.

5. Kur furnizuesi ose, sipas rastit, tregtari nuk ndérmerr veprime té duhura korrigjuese brenda
periudhés sé pérmendur né pikén 2 té kétij neni, autoriteti pérgjegjés pér mbikéqyrjen e tregut ndérmerr
té gjitha masat e nevojshme pér té ndaluar ose kufizuar disponueshmériné e produktit né treg ose pér
té térhequr produktin nga tregu.



6. Autoriteti pérgjegjés pér mbikéqyrjen e tregut informon Sekretariatin e Komunitetit t&€ Energjisé
dhe palét e tjera kontraktuese pér masat e marra, né pérputhje me pikén 5 té kétij neni, brenda 2 ditéve
pune, prej momentit t€ marrjes s€é masave. Informacioni i dérguar pérfshin té gjitha detajet e
disponueshme, si dhe:

a) t€ dhénat e nevojshme pér identifikimin e produktit qé nuk pérputhet;

b) origjinén e produktit;

¢) natyrén e mospérputhshmérisé sé pretenduar dhe rrezikun e pérfshiré;

¢) natyrén dhe kohézgjatjen e masave kombétare té marra dhe argumentet e paragitura nga
furnizuesi ose, kur éshté e pérshtatshme, tregtari.

Né vecanti, autoriteti pérgjegjés pér mbikéqytjen e tregut qartéson nése mospérputhja éshté pér
shkak se produkti nuk arrin té pérmbushé kérkesat né lidhje me aspektet e mbrojtjes sé interesit publik,
té pércaktuara né kété ligj, apo pér shkak té mangésive né standardet e harmonizuara, qé japin njé
supozim mbi konformitetin.

7. Kur brenda 60 ditéve kalendarike nga marrja e informacionit, t€ pérmendur né pikén 5 té kétij
neni, nuk éshté ngritur asnjé kundérshtim nga njé palé kontraktuese ose nga Sekretariati i Komunitetit
té Energjisé né lidhje me njé masé provizore t€ marré nga autoriteti pérgjegjés pér mbikéqyrjen e tregut,
ajo masé do té konsiderohet té jeté e justifikuar.

8. Autoriteti pérgjegjés pér mbikéqyrjen e tregut siguron qé masat ¢ ndérmarra kufizuese, t€ tilla si
térheqja e produktit nga tregu jané realizuar brenda njé periudhe sa mé té shkurtér.

9. Kur standardet e harmonizuara té Bashkimit Evropian zbatohen gjaté vlerésimit té konformitetit
t€ njé produkti, modeli do té supozohet se éshté né pérputhje me kérkesat pérkatése té matjes dhe
llogaritjes sé aktit nénligjor.

10. Autoritetet doganore, kur konstatojné produkte qé nuk jané né pérputhje me dispozitat e kétij
ligji, njoftojné autoritetin pérgjegjés pér mbikéqyrjen e tregut, i cili mund té urdhérojé marrjen e masave
té parashikuara né kété ligj pér garantimin e sigurisé sé pérdoruesve fundoré.

11. Pér ¢do proceduré té nisur nga njé palé kontraktuese, Autoriteti Shtetéror i Mbikéqytjes sé
Tregut njofton Sekretariatin e Komunitetit t€ Energjisé dhe palét e tjera kontraktuese pér ¢do masé té
ndérmarré pér produktin pér té cilin nis procedura lidhur me mospérputhshmériné dhe né rast
mosmarréveshjeje, me masén kombétare té kundérshtimeve té njoftuara prej té tyre.

KREU V
KUNDERVAJTJET ADMINISTRATIVE

Neni 14
Kundérvajtjet administrative

1. Shkeljet e dispozitave té kétij ligji, kur nuk pérbéjné vepér penale, pérbéjné kundérvajtje
administrative dhe dénohen nga struktura pérgjegjése pér mbikéqyrjen e tregut si mé poshté:

a) pér shkelje té pikave 4 dhe 5 té nenit 6 té kétij ligji me gjobé né masén 200 000 leké;

b) pér shkelje té parashikimeve té nenit 8 té kétij ligji me gjobé né masén 300 000 leké;

c) pér shkelje té pikave 2, 6, 7, 8 deri 9 t€ nenit 9 té kétij ligji me gjobé né masén 350 000 leké;

¢) pér shkelje té kérkesave té parashikuara né shkronjat “c”, “d”, “€”, “t”, “g” dhe “gj” t€ nenit 7
dhe té pikave 2 e 3 té nenit 9 té kétij ligji me gjobé né masén 300 000 leké;

d) pér shkelje té pikave 2 dhe 3 té nenit 5 dhe té pikave 5 dhe 10 té nenit 9 té kétij ligji me gjobé né
masén 350 000 leké;

dh) pér shkelje té parashikimeve t€ nenit 10 me gjobé né masén 300 000 leké;

e) pér moszbatimin e masave, referuar né parashikimet e neneve 12 dhe 13 té kétij ligji me gjobé né
masén 350 000 leké;

€) pér bizneset e vogla, té klasifikuara si rezultat i xhiros vjetore, vlera e gjobés pér secilén prej
shkeljeve té mésipérme éshté 150 000 leké.

2. Kur edhe pas marrjes sé masave, sipas parashikimeve té kétij neni, furnizuesi ose tregtari rezulton
se pérsérit shkeljen pér té njéjtin produkt, atéheré masat e gjobés dyfishohen.



Neni 15
Ankimi

1. Ankimi administrativ kundér vendimit pér shkeljen administrative paragitet dhe shqyrtohet sipas
parashikimeve té Kodit té Procedurave Administrative.

2. Kur pas pérfundimit té€ procedurés sé pércaktuar né nenin 13, pikat 4 dhe 5, ngrihen
kundérshtime kundér njé mase té marré nga njé palé kontraktuese, ose kur Sekretariati konsideron se
njé¢ masé kombétare éshté né kundérshtim me vendimet e marra nga Komuniteti 1 Energjisé,
Sekretariati do té konsultohet pa vonesé me palén kontraktuese dhe furnizuesin ose, kur éshté e
pérshtatshme, tregtarin dhe do té vlerésojé masén kombétare

3. Mbi bazén e rezultateve té atij vlerésimi, Sekretariati rekomandon nése masa kombétare éshté e
justifikuar apo jo dhe mund té sugjerojé njé masé alternative té€ pérshtatshme.

4. Autoriteti pérgjegjés pér mbikéqyrjen e tregut mirépret vlerésimet dhe rekomandimet e
Sekretariatit t&¢ Komunitetit t&€ Energjisé pér produkte té caktuara dhe ndérmerr veprimet e nevojshme
pér té térhequr nga tregu ose lejuar né treg produkte qé nuk plotésojné kriteret sipas kétij ligji dhe
akteve pérkatése nénligjore.

5. Masat korrigjuese ose kufizuese, né pérputhje me pikat 2, 4, 5 ose 9 t€ nenit 13, ose me pikén 4 té
nenit 15, do té shtrihen pér té gjitha njésité e njé modeli, q¢ nuk pérputhet dhe t€ modeleve té tij
ekuivalente, pérveg atyre njésive pér té cilat furnizuesi demonstron se ato jané né pérputhje.

Neni 16
Ekzekutimi i vendimit

1. Vendimi pér kundérvajtjen administrative pérbén titull ekzekutiv dhe ekzekutohet nga shérbimi
pérmbarimor né rast se nuk shlyhet né kohé nga personi fizik ose juridik qé ka kryer shkeljen.

2. Vendimi béhet i ekzekutueshém kur e drejta pér ankim nuk éshté ushtruar brenda afateve kohore
té parashikuara nga Kodi i Procedurave Administrative.

3. T¢€ ardhurat qé burojné nga masat administrative derdhen né buxhetin e shtetit.

KREU VI
DISPOZITA KALIMTARE DHE TE FUNDIT

Neni 17
Aktet nénligjore

Ngarkohet Késhilli 1 Ministrave pér nxjerrjen e akteve nénligjore né zbatim té€ neneve 7, pika 1, dhe
8, pika 2, té kétij ligji brenda 12 muajve nga hyrja né fuqi e tij.

Neni 18
Shfuqizime

1. Me hytjen né fuqi té kétj ligji, ligji nr. 68/2012, “Pér informacionin e konsumit té energjisé dhe
burimeve té tjera té produkteve me ndikim né energji” shfugizohet.

2. Aktet nénligjore, qé jané miratuar né pérputhje me ligjin nr. 68/2012, “Pér informacionin e
konsumit té energjisé dhe burimeve té tjera té€ produkteve me ndikim né energji”’, qéndrojné né fuqi
nése nuk bien ndesh me kété ligj ose deri kur té zévendésohen nga akte té tjera respektivisht té kétij

ligji.

Neni 19
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

Miratuar né datén 16.5.2024.

Shpallur me dekretin nr. 225, daté 5.6.2024, té Presidentit t& Republikés s€ Shqipéris€, Bajram
Begaj.

